
exposiziun internaziunala da filatelists a Cuira. foto m. hartmann

Exposiziun «Rätia 2011»
(lq) l’ultima fin d’emna ha gì lieu
en la halla da la citad da Cuira
ina exposiziun internaziunala
da marcas postalas. Gia per la
quarta giada ha gì lieu questa ex-
posiziun da marcas che vegn orga-
nisada da la Associaziun multila-
terala da marcas or dals pajais Ger-
mania, Austria, Svizra, Hollanda e

Liechtenstein. Per l’organisaziun
che ha lieu mintga sis onns en
Svizra è l’Associaziun da filatetlists
Rätia Cuira stada responsabla.
L’exposiziun annuala lubescha
betg mo da cumprar e barattar
marcas postalas dals differents pa-
jais, mabain era da tgirar la colle-
gialitad tranter filiatelists.

tensiun considerabla en Gre-
zia pervi dal sustegn da l’u niun
europeica ed il fond monetar
internaziunal. La conferenza da
telefon dal minister grec da fi-
nanzas cun ils inspecturs dal
fond monetar è vegnida spusta-
da. Las raschuns n’èn betg enco-
nuschentas. Oriundamain era
questa conferenza fixada sin las

duas il suentermezdi. Silsuenter
avess il cabinet gì da sa radunar.
La Grezia è intensivamain vid-
londer da tractar cun l’UE, la
banca europeica ed il fond mo-
netar internaziunal pervia dal
pajament da la segunda tran-
scha. I va per 8 milliardas euros.
Il sustegn total è definì cun 110
millardas euros.

Spustà pajament a la Grezia

Il sulegl turna puspè e la naiv svanescha
Situaziun generala: Las Alps èn
sut influenza d’ina zona da pres-
siun bassa che porta aria fraida ed
instabila vers las Alps. A partir
dad oz sa derasa la zona da pres -
siun auta sur las Azoras vers
l’Europa centrala ed influenze-
scha l’aura en senn positiv.
Oz: Per gronda part sule-
gliv. En la Bassa ed en las
Alps orientalas anc singu-
las nivlas. En la Bassa bi-
sa, en muntogna favugn. 
Prognosas: Mesemna ed ils dis
 suandonts per gronda part sulegliv,
en la Bassa la damaun anc ni vlas.
Temperaturas enturn 20 grads. Las
prognosas per sonda e dumengia
en medemamain bunas, en la Bassa
neblì l’avantmezdi.

da Corina CaSanova,
 ChanCeliera federala 

Suenter che las elecziuns
en divers chantuns que -

sta primavaira han servì sco
basa per in’emprima bilan -
tscha, sa concentreschan
las partidas e lur candidatas
e candidats ussa sin il cum-
bat per ils sezs dal cussegl
naziunal. Tgi che candide-
scha e vul vegnir tschernì
dovra blers amis e partisans
e sto persvader las massas.
Co fan ins quai? Respostas
dat dapi passa 2000 onns
in mussavia detaglià e pra-
tic.

L’onn 63 avant Cristus
ha candidà l’advocat ed

um da stadi Marcus Cicero
per la carica la pli auta ch’i
deva a Roma: il consulat.
Ses frar pli giuven, Quin-
tus Tullius Cicero, ha gì
gronda fiduzia en las quali-
tads e las schanzas da Mar-
cus. Tuttina ha’l redigì per
el in mussavia per ses cum-
portament durant il cum-
bat electoral, il «Commen-
tariolum petitionis». Quel
declera pass per pass co
ch’ins gudogna e trategna
amis e partisans e co ch’ins

persvada las massas. Ozen-
di discurriss ins d’in con-
cept da PR. Il Cicero giu-
ven recumonda al Cicero
vegl da realisar ses concept
minuziusamain e diligenta-
main tenor plan, senza
spargnar ni forzas ni ex-
pensas.

la confidenza en sasez 
è la basa

Il pli impurtant per il
success electoral saja

l’atgna persvasiun. Per nu-
trir e fortifitgar quella recu-
monda Quintus a ses frar
Marcus da far in trenament
mental, sco ch’i fan oz er
las sporti stas ed ils spor-
tists. Quintus scriva: «Sche
ti es en la publicitad stos ti

pensar d’in cuntin: Jau fatg
carriera politica, jau less
daventar consul, consul da
Roma!»

Marcus Tullius Cicero
ha gudagnà il cum-

bat electoral ed è vegnì ele-
gì sco consul da Roma
l’onn 63 avant Cristus.
Anc oz sa mintgin ch’el era
l’oratur il pli renumà da
l’imperi roman ed in grond
filosof che s’è fatschentà in-
tensivamain cun dumon-
das dal stadi e dal dretg.
Anc oz vali la paina da le-
ger il mussavia electoral da
ses frar, betg mo per las
candidatas ed ils candidats
da las elecziuns dal cussegl
naziunal dals 23 d’october
2011, mabain er per las
burgaisas ed ils burgais che
han il dretg d’eleger.

Ulteriuras recumanda -
ziuns da Quintus Tul-

lius Cicero a ses frar veg-
nan preschentadas en las
proximas contribuziuns.
Ulteriuras istorgias e la
pussaivladad da commen-
tar ellas datti sin mes blog
en l’internet sut
www.bk.admin.ch/chance-
liera.

Marketing politic – In’instrucziun
electorala d’avant 2000 onns

■ CuRtAs istoRGiAs DAvARt lA DeMoCRAZiA (11)

■ (lq) Avant ina
culissa da 2000
aspectaturs ha il
CB Cuira 97 giugà
cunter Xamax 1:2
ed uschia prest
procurà per ina
sensaziun. Da la
partida èn era
trais Rumantschs:
il trenader Maurus
Zarn ed ils giuga-
durs Roman De-
marmels che ha
fatg in gol cun in
pass da Gabriel
Derungs.

